
Lubi starši, 
 
ke kóncej šulskeho lěta chcu so z wutroby za dowěrliwe 
zhromadne dźěło, Wašu podpěru a Waš wulki 
angažement podźakować. Z Wašej pomocu sće naše 
šulske žiwjenje w zašłych měsacach na wšelakore wašnje 
wobohaćili a k tomu přinošowali, zo móžachu naše 
šulerki a naši šulerjo wjele rjanych a hódnych 
nazhonjenjow zběrać. 
 
Přeju Wam a Wašim swójbam wočerstwjace, słónčne a 
wjesołe prózdniny. Wužiwajće zhromadny čas, 
nahromadźće nowe mocy a přińdźće strowi a z wjele 
rjanymi dopomnjenkami do noweho šulskeho lěta 
wróćo. 
 
Dokelž so z kóncom tohole šulskeho lěta na wuměnk 
rozžohnuju, chcu so cyle wutrobnje za lubozne dary a 
wulkotne rozžohnowanje podźakować. Mnohe 
wosobinske słowa, wutrobne gesty a wulke hódnoćenje 
su mje hłuboko hnuli. Budu sej tutón wosebity dźeń a 
zhromadny čas z Wami a Wašimi dźěćimi přeco w 
dopomnjeću wobchować. 
 
Z wutroby dźakuju so Wam za Wašu dowěru a přeju 
Wam a cyłemu šulskemu cyłkej do přichoda wšitko 
dobre. 

